
 

 

 

Lerro hauen bitartez, Haizearen Egia (2020) filma zuen herrian proiektatzeko aukera 

eskaini nahi dizuegu. Zinemak eztabaidak eta ideiak mahai gainean jartzeko gaitasuna 

du, sentimenduak alde batetik bestera mugitzekoa. Bada, indar hori erabili nahiko 

genuke Sahararen gaia berriz ere mahai gainera ekarri eta eztabaida sustatzeko. 

Ekain Albite (Zumaia, 1999) zinema-zuzendaritza ikasten ari da Bartzelonako ESCACen, 

eta modu profesionalean zuzendu duen lehendabiziko film laburra da Haizearen Egia 

(2020).  

Bertan, Tahar-en istorioa kontatu du: Saharako 20 urteko mutil gaztea da, eta Euskal 

Herrian bizi da. Haren familiak Tindufeko errefuxiatuen eremuan bizitzen jarraitzen du. 

Dei bat jasoko du Taharrek handik: aita hilzorian dago. Saharar gaztea etxera itzuliko da 

eta, aitaren gorputza garbitzen duen bitartean (musulmanen usadioa), aurre egin 

beharko die iraganari, oroitzapenei eta kontraesanei. Lortuko al du garaiz bere bizitzako 

piezak dagokien lekuan jartzea? Garaiz lortuko ote dute elkar ulertzea? Eta elkarri 

barkamena eskatzea?  

Proiektuaren filosofia Saharako jendearekin lan egitea izan da hastapenetik, tokiko zine-

eskolaren, aktoreen eta teknikarien laguntzaz baliatu dira horretarako: “Identifikatuta 

sentitu zintezen bilatzen genuen, eta lortu dugula uste dut. Zuzendariaren esanetan, 

“Euskal Herrian beti izan dugun Sahararekiko elkartasun indarrari zor zaio film laburra. 

Hori izan zen film hau egitera bultzatu ninduen arrazoia”. Izan ere, gaztetan Sahara 

ezagutzeko aukera izan zuen Darahli Zumaiako herriko esker.  

Hain zuzen, Darahli Elkartea bera da filmaren beste sustatzaileetako bat. Katixa Garcia 

ordezkariak halako ekimenen beharra azpimarratu du, Saharan bizi duten egoera 

azaleratzeko tresna gisa. Zumaiako eta Zestoako udalen partaidetza ere ezinbestekoa 

izan da proiektuaren gauzatzerako:  “Herrien arteko elkartasunean sinisten dugu, eta 

bide horretan ezinbestekoak dira Haizearen Egia (2020) bezalako proiektuak”. 

Film laburra Maluta* Filmsek ekoiztu du, Saharako Zine Eskolarekin elkarlanean. Bide 

horretan, gainera, Zumaiako eta Zestoako udalen, Euskal Fondoaren, Darahli 

Elkartearen, Wadna Elkartearen eta Eusko Jaurlaritzaren laguntza izan du.  

 

 



 

 

EKAIN ALBITE 

Ekain Albite (Zumaia, 1999) betidanik izan da zinemazalea, eta modu amateurrean 

hainbat film labur egin ditu. Gaur egun, Bartzelonako Escola Superior de Cinema i 

Audiovisuals de Catalunyan (ESCAC) Zinematografia ikasketak amaitzen ari da, 

Zuzendaritza espezializazioan. Haizearen egia bere lehenbiziko film labur profesionala 

da.  

 

MALUTA* FILMS 

Maluta* Films ekoizpen-etxea Donostian sortu zen 2008an eta orduz geroztik hainbat 

lan ekoiztu ditu:  Albaitari laburra eta Menchu Gal dokumentala (2012), Tres60 (2013) 

film luzea, Odola Odol (2015) dokumentala, Bagoaz! websailaren bi denboraldi (2017, 

2018). 2018an, Oier Aranzabalen Margolaria pelikula Zinemaldian aurkeztu zuen, eta 

2019an estreinatu zen. Urte berean Zutik, Ainara Mendiolaren film laburra estreinatu 

zuen. 2020an Haizearen egia fikziozko film laburra eta Ainarak webdoka eta Apaiz 

kartzela dokumentala ekoitzi ditu.  

 

EMANALDIRAKO FORMATUA 

Aurkezpena + Haizearen Egia (2020) filmaren emanaldia + Sahararen egoeraren 

inguruko mahai-ingurua 

 

MATERIALA ETA KONTAKTUA 

Filmaren kontratazioa egin, materialak (trailerra, argazkiak, kartela, oharra, sinopsia…) 

eskuratu edo pelikula aldez aurretik ikusi nahi izanez gero, idatzi: prentsa@zinea.eus 

helbidera. 

Informazio gehiago: 

prentsa@zinea.eus  
943 504 206 

Ines Arrue Unanue 

